
KARATULA

LIZITAZIOA PROZEDURA IREKIAREN BIDEZ ARAUTUKO DUEN
ADMINISTRAZIO KLAUSULA BEREZIEN AGIRIARENA, NEIKER, SA-
REN ARKAUTIKO (ARABA) ETA DERIOKO (BIZKAIA)
NEKAZARITZAKO ELIKAGAIEN CAMPUSEKO INSTALAZIOETAN
GARBIKETA ZERBITZUAK KONTRATATZEKO (Erref.- nk17/23)

1. KONTRATUAREN XEDEA

Kontratuaren xedea da  NEIKER-NEKAZARITZA  IKERKETA ETA
GARAPENERAKO EUSKAL ERAKUNDEA, SArentzat Arkautiko (Araba) eta
Derioko (Bizkaia) zentroetan garbiketa zerbitzuak egitea, zeinak ingurumenerako eta
lan osasunerako errespetuzko metodo, praktika eta produktuekin gauzatuko baitira,
eta, besteak beste, hondakinen kudeaketa egokia egingo da, zentroetan hondakinak
gaika bereizteko sistema erabiliz.

Kontratu hau ez da lotetan banatzen, izan ere, xedean adierazitako lana modu bereizian
egitea zerbitzuaren kaltetan izango litzateke edo horretan galera gertatuko litzateke.

Sektore Publikoko Kontratuei buruzko azaroaren 8ko 9/2017 Legearen 130. artikuluan
ezarritako betebeharra betez (aurrerantzean SPKL), zeinaren bidez lekualdatzen baitira
Espainiako ordenamendu juridikora Europako Parlamentuaren eta Kontseiluaren
2014ko otsailaren 26ko 2014/23/EB eta 2014/24/EB zuzentarauak, lizitatzaileei
informazioa ematen zaie subrogazio batek eragin diezaiekeen langileen kontratuen
baldintzei buruz, baldin eta lege arau, hitzarmen kolektibo edo eraginkortasun
orokorreko negoziazio kolektiboko akordio batek esleipendunari ezartzen badio lan
harreman jakin batzuetan enplegatzaile moduan subrogatzeko betebeharra.

Informazio hori Administrazio Baldintza Berezien Agiriaren VII. Eranskinean dago
jasota, eta gaur egun kontratuaren xedeko zerbitzuak egiten dituen kontratistak eman
dio Kontratazio Organoari.
Hauek dira kontratuaren CPV kodeak:

90910000-9 Garbiketa zerbitzuak.

90911200-8 Eraikinak garbitzeko zerbitzuak
90919200- Bulegoak garbitzeko zerbitzuak

2.  ERAKUNDE KONTRATATZAILEA ETA KONTRATAZIO ORGANOA

Erakunde kontratatzailea NEIKER, NEKAZARITZA IKERKETA ETA
GARAPENERAKO EUSKAL ERAKUNDEA, SA da (aurrerantzean, erakunde
kontratatzailea edo NEIKER, bietako edozein).

Kontratazio Organoa Zuzendaritza Nagusia eta Kontseiluko lehendakaria da.

3. ALDAERAK

Ez da onartzen.

4. KONTRATUAREN DOKUMENTAZIOA

Kontratu izaera izango dute Administrazio Klausula Berezien Agiriaren 5. Klausulan
adierazitako dokumentuek.

S. KONTRATUAREN IRAUPEN EPEA

Kontratuaren iraupen epea 2 urtekoa izango da, formalizatu ondoko egunetik
kontatzen hasita.

Kontratua ezin izango da luzatu.

Kontratuak irauten duen bitartean, kontratistak nahitaez bete beharko ditu kontratua
eta hori arautzen duten Agiriak.

6. ELEMENTU EKONOMIKOAK
6.1. LIZITAZIOAREN OINARRIZKO AURREKONTUA ETA
KONTRATUAREN PREZIOA

Lizitazioaren oinarrizko eta gehieneko aurrekontua 588.134,01 eurokoa da (BEZa
barne, honela xehakatuta:

NEIKER-Derioko oinarrizko eta gehieneko | 274.561,17 euro (BEZa kanpo).
aurrekontua bi urterako
NEIKER-Arkautiko oinarrizko eta | 210.000 € (BEZik gabe)
gehieneko aurrekontua bi urterako
Garbiketa berezietarako zerbitzua bi | 1.500 € (BEZik gabe)
urterako

Lizitazioaren oinarrizko aurrekontu hori zehazteko, zuzeneko eta zeharkako kostu
hauek eta balizko beste gastu batzuk hartu dira kontuan:

- Zuzeneko kostuak (Langileak): %85 gutxi gorabehera

- Zeharkako kostuak (makina, materiala, gastu orokorrak eta mozkin
industriala): %15

- BEZ: %21

Lizitatzaileek beren proposamen ekonomikoetan garbiketa estandarren eta berezien
zerbitzuetarako prezioak sartuko dituzte, baina inola ere ez dira izango jarraian
adierazten diren gehieneko lizitazio prezioak baino handiagoak:

- Garbiketa estandarraren zerbitzua: 484.561,17 euro (BEZa kanpo).
- Garbiketa bereziaren zerbitzua: 25 euro orduko (BEZa kanpo).

Hau da, garbiketa bereziaren zerbitzuen prezioa hau izango da: kontratistak
eskainitako prezio unitarioei kontratua gauzatzean benetan emandako ordu kopurua
aplikatzearen emaitza.

Kontratuaren prezioa kontratistak eskainitako garbiketa estandarraren prezioari
garbiketa bereziaren zerbitzuen prezioa gehitzearen emaitza izango da.

Lizitatzaileek kontratua betetzeko eskainitako prezioa gehituko dute euren
proposamen ekonomikoan (BEZa barne). Prezioa ezingo da inola ere izan adierazitako
lizitazioaren gehieneko prezioak baino gehiago. Eskaintzan xehatuta geratu beharko
da zentro bakoitzerako eskainitako prezioa, informazio ondorioetarako.

6.2. KONTRATUAREN BALIO ZENBATETSIA

Kontratuaren balio zenbatetsia 486.061,17 eurokoa da (BEZik gabe), Sektore
Publikoko Kontratuen 9/2017 Legearen (aurrerantzean, SPKL), azaroaren 8koaren,
101. artikuluan xedatutako moduan eta ondorioetarako kalkulatuta, zeinaren bidez
Espainiako araubide juridikora lekualdatzen diren Europako Parlamentuaren eta

Kontseiluaren 2014ko otsailaren 26ko 2014/23/EB eta 2014/24/EB Zuzentarauak.

Kontratuaren balio zenbatetsia kalkulatzeko, honako hauen aurreikuspen gutxi
gorabeherakoa, orientagarria eta ez-loteslea hartu da kontuan:

- Garbiketa bereziaren zerbitzuak: 30 ordu urteko.

Orduen zenbatespen hori ezin da inola ere NEIKERentzat lotesletzat jo, orientagarria
baita; beraz, zenbatespen hori eta kontratua gauzatzean agerian jartzen den errealitatea

bat ez etortzeak ez du berekin ekarriko kontratistak inolako erreklamaziorik egiteko
eskubidea izatea.

Zehazki, kontratuaren balioa kalkulatzeko, kontuan hartu da kontzeptu guztiengatiko
gehieneko ordainketaren balioa, BEZa kanpoan utzita. Balio zenbatetsi hori
kalkulatzeko, aurreko hamabi hilabeteetan esleitutako antzeko kontratuen balio erreala
hartu da kontuan.

7. PREZIOAREN ORDAINKETA

Kontratuaren prezioa hilean behin ordainduko da, hurrengo atalean adierazten den
salbuespenean izan ezik, kontratistak dagokion faktura aurkeztu eta gero.

Erakunde kontratatzaileak garbiketa zerbitzuen lehen hilekoan garbiketa estandarraren
zerbitzuetarako eskainitako prezioaren %7 ordainduko du (BEZa barne). Adierazitako
ehunekotik ateratzen den zenbatekoari garbiketa bereziaren zerbitzuei dagokien
zenbatekoa gehituko zaio, kontratistak zerbitzu berezia egiteko eskainitako prezio
unitarioari dagokion hilabetean benetan emandako orduak aplikatzearen emaitza
izango dena (BEZa barne).

Gainerako 23 hilekoetan ordaindu beharreko hileko zenbatekoa kalkulatzeko,
kontratistak eskainitako guztizko prezioari aurreko atalean adierazitako ehunekoari
dagokion zenbatekoa kenduko zaio, eta zenbateko hori 23tan zatituko da (BEZa
barne). Hau da, adierazitako hileko zenbatekoari garbiketa berezia egiten emandako
orduei dagokien zenbatekoa gehituko zaio, kontratistak zerbitzu berezia egiteko
eskainitako prezio unitarioari dagokion hilabetean benetan emandako orduak
aplikatzearen emaitza izango dena (BEZa barne).

Kontratistak, informazio ondorioetarako, zentro bakoitzean emandako zerbitzu
modalitate bakoitzaren hileko faktura zehatza egin beharko du, zerbitzuei dagokien
hilabetea amaitu eta 15 egun naturaleko epean.

Erakunde kontratatzaileak 30 egun naturaleko epean ordaindu beharko hilean behingo
zenbateko hori, zerbitzuei dagokien hilabetea amaitzen denetik zenbatzen hasita,
baldin eta faktura adierazitako epean egin bada eta erakunde kontratatzailearen
oniritzia jaso badu.

Karatula honetan jasotzen den kontratuaren xedetik kanpo edo, hala badagokio,
erakunde kontratatzaileak aurrez eskatu gabe egindako lanik edo zerbitzurik ez da

ordainduko.

8. PREZIOA BERRIKUSTEA

Ez dagokio prezioa berrikustea.
9. BEHIN BETIKO BERMEA

Kalitate-prezio erlaziorik onena duen eskaintza aurkeztu duen lizitatzaileak behin
betiko berme bat eratzeko betebeharra izango du, Administrazio Klausula Berezien 11.
Klausulan adierazten den eran, lizitazioaren oinarrizko aurrekontuaren %35eko
zenbateko baliokidearekin, BEZ gabe.

10. KONTRATATZEKO GAITASUNA
- Kaudimena:

Lizitatzaileek egiaztatu beharko dute badutela honako kaudimen ekonomiko,
finantzario eta tekniko edo profesional hau:

. Kaudimen ekonomiko eta finantzarioa. Kontratuak hizpide duen arloko
urteko negozio bolumena, erabilgarri dauden azken hiru urteetako (urteko
kontuak onartzeko derrigortasuna iraungita dutenak) ekitaldirik onenari
dagokiona, eratze dataren edo lizitatzaileak jarduerak hasi zitueneko eta
eskaintzak aurkeztu zitueneko dataren arabera, gutxienez, 364.545,87
eurokoa izango da.

. Kaudimen tekniko edo profesionala. Azken hiru urteetan kontratazioaren
xedeko zerbitzuen berdinak edo antzekoak egin izana, eta lan gehien egin
den urteko zenbateko metatua kontratuaren batez besteko urtekoaren %70
edo handiagoa izatea.

Lizitatzaileek aurreko paragrafoan eskatutako kaudimena aldizka egiaztatu ahalko
dute, ondoko klasifikazioa emanez, Administrazio Klausula Berezien Agiriaren 17.
Klausulan ezarritako baldintzetan:

. U Taldea, 01 Azpitaldea, 2 Kategoria.

- Ziurtagiriak:

Lizitatzaileek, eskatutako kaudimenaz gain, honako ziurtagiri hauek dituztela
egiaztatu beharko dute:

- ISO 9-001 edo antzekoa.
- ISO 14.001 edo antzekoa.

- Giza baliabideak.

Horrez gain, lizitatzaileek kontratua gauzatzeko honako giza baliabide eta baliabide
material hauek atxiki beharko dituzte gutxienez:

. Garbiketa  zerbitzuaren koordinatzailea, gutxienez bi  urteko
esperientziarekin horrelako zerbitzuen koordinazioan.

Konpromiso horrek funtsezko kontratu betebeharra izango du SPKLren 211.1.f. f)
artikuluan aurreikusitako ondorioetarako, eta, horrenbestez, hori bete ezean, kontratua
suntsiarazteko kausa izan daiteke, erakunde kontratatzaileak hala eskatuta.

11. PROPOSAMENAK ETA DOKUMENTAZIOA AURKEZTEA
11.1.PROPOSAMENAK AURKEZTEA

- Aurkezteko modua: Eskaintzak bitarteko elektronikoak erabiliz aurkeztuko
dira, Eusko Jaurlaritzaren Lizitazio Elektronikorako aplikazioaren bidez, helbide
honetan: Errorea! Hiperesteka-erreferentzia ez da baliozkoa..

- Aurkezteko epea: hogeita hamar egun natural, lizitazio iragarkia Europar
Batasunaren Egunkari Ofizialera bidaltzen den egunetik zenbatzen hasita.

Azken epe eguna larunbata, igandea edo jaieguna izanez gero, hurrengo egun
baliodunera arte luzatuko da epea.

- Komunikatzeko eta jakinarazteko bitartekoak: SPKLren Hamabosgarren
Xedapen Gehigarrian xedatutakoaren arabera, kontratazio prozedura honetan
egingo diren komunikazioak eta jakinarazpenak agerraldi elektroniko bidez
egingo dira, Eusko Jaurlaritzaren Lizitazio Elektronikorako aplikazioaren
bitartez. Jakinarazpen bat edo komunikazio bat bidaltzen den bakoitzean,
lizitatzaileak bidalketaren abisua jasoko du horretarako eman duen helbide
elektronikoan.

- Proposamenak egiteko, urriaren Sean 11: OOetan Arkautin eta urriaren 6an 9:
OOetan Derion, interesatuek bisita eskatu beharko dute eta derrigorrezkoa izango
da smasip@neiker.eus posta elektronikoz.

11.2.FITXATEGI ELEKTRONIKOEN EDUKIA

Fitxategi elektronikoak direla alde batera utzita, 1. Gutun Azala, 2. Gutun Azala eta 3.
Gutun Azala izendatuko dira.

Lizitatzaileak arreta berezia jarri beharko du gutun azal bakoitzean sartu

beharreko dokumentazioa prestatzean: gutun azal bakoitzak horri dagokion
edukia bakarrik jaso beharko du, Administrazio Baldintza Berezien Agirian,
Baldintza Teknikoen Agirian eta Karatula honetan edukiari buruz adierazitako
jarraibideak betez.

1. Gutun Azala. “ALDEZ AURREKO BALDINTZAK BETETZEARI
BURUZKO DOKUMENTAZIOA”

Lizitatzaileek Administrazio Klausula Berezien Agiriaren 13. Klausulan adierazitako
dokumentazioa aurkeztu beharko dute.

2. Gutun Azala. “BALIO JUDIZIO BATEN ARABERA KUANTIFIKATU
BEHAR DIREN IRIZPIDEEI BURUZKO DOKUMENTAZIOA”

Lizitatzaileek dokumentazio hau aurkeztu beharko dute, Baldintza Teknikoen
Agiriaren II. Eranskinean garbiketa eremuei, egin beharreko gutxieneko zereginei eta
horien gutxieneko maiztasunei buruz aurreikusitakoa betez:

1. Memoria teknikoa, alderdi hauek jasoko dituena:

Egingo diren zerbitzuen deskribapen zehatza, lan plana eta aurreikusitako
errendimenduak, gutxienez alderdi hauek azalduz:

a.) NEIKERen beharretara egokituta egingo diren zerbitzuen gainbegiratze,
antolaketa eta kudeaketaren deskribapena (bai Arkautirako bai Deriorako).

b.) Langileen ordu kargen dimentsionamendua.

c.) Lan egun eta ordutegietarako proposatutako egutegia.

d.) Laneko arriskuak prebenitzeko Plan Espezifikoa.

2. Garbiketa zerbitzura ohiko moduan atxikiko diren baliabide, tresna, aparatu, parke
mugikor, ekipo eta makinen zerrenda eta deskribapena, bereziki alderdi hauek
adieraziz:

a.) Zorua garbitzeko ekipoen kopurua eta ezaugarri teknikoak (erratz
makinak, garbitzeko makinak...).

b.) Baliabide horiek mantentzea eta/edo ordezkatzea, matxuraren bat
gertatuz gero, lanen jarraipena ziurtatzeko.

c.) Erabiliko diren produktuen zerrenda.

3. Kiistalak garbitzeko proposatutako egutegia eta plana.

4. Bakteriostatikoak, zikinkeriaren aurkako alfonbrak eta edukiontzi higienikoak
kudeatzeko proposamena.

Orria 7/ 16



MEMBER OF
BASQUE RESEARCH
& TECHNOLOGY ALLIANCE

Kontratazio publikoan klausula sozial jakin batzuk txertatzeko apirilaren 7ko 3/2016
Legean xedatutakoa betetze aldera, ohartarazi behar da kontratu honek indarrean dauden
lege eta erregelamendu xedapenak zein xedapen konbentzionalak bete beharko dituela
lan arloari, Gizarte Segurantzari eta laneko segurtasunari zein osasunari dagokienez.

Testuinguru horretan, 2. Gutun Azalean jaso beharreko dokumentazioan lizitatzaileek
adieraziko dute zein hitzarmen kolektibo aplikatuko zaien kontratuaren xede den
jarduera egiten duten langile propioei edo azpikontratatutako enpresetakoei, esleipendun

1zanc€z gero.

3. Gutun Azala. “FORMULAK ERABILIZ EBALUAGARRIAK DIREN
IRIZPIDEEI BURUZKO DOKUMENTAZIOA”

Formulak erabiliz ebaluagarriak diren irizpideei buruzko proposamena Administrazio
Klausula Berezien Agiriaren V. Eranskin gisa atxikitako ereduarekin bat etorrita
aurkeztuko da.

Zehazki, proposamenak kontzeptu hauek jaso beharko ditu:

- Proposamen ekonomikoa:

- Bi  urterako  eskainitako  prezioa  garbiketa  zerbitzu  estandarra

EgItEKO: .ovii i euro (BEZa barne), honela banaturik:
L euro (prezioa BEZik gabe).
LT euro (BEZa).
Informazio ondorioetarako, Derion zerbitzua egiteko bi urterako eskainitako
prezioaren banakapena hau da:........................ euro (BEZa barne), honela
banakatuta:

e euro (prezioa BEZik gabe).

B euro (BEZa).
Informazio ondorioetarako, Arkautin zerbitzua egiteko bi urterako eskainitako
prezioaren banakapena hau da:........................ euro (BEZa barne), honela
banakatuta:

e, euro (prezioa BEZik gabe).

LU euro (BEZa).

orduko (prezioa BEZa barne), honela banakatuta:

............................................. euro orduko (prezioa BEZ gabe).

............................................. euro (BEZa).

Berdintasuna: Berdintasunari buruzko prestakuntza Kkontratua
gauzatzen duten gutxieneko giza baliabideentzat:

Konpromisoa hartzen du kontratua gauzatzen den bitartean kontratua
gauzatzeari atxikitako gutxieneko giza baliabideei gutxienez 2 prestakuntza
ordu emateko:

[...] BAI/[...]EZ

Ingurumena:

Konpromisoa hartzen du dosifikazio tresna zehatzak dituzten ontziak
erabiltzeko:

[...]BAI/[...]EZ

12. ESLEITZEKO IRIZPIDEAK

Hauek izango dira esleitzeko irizpideak, dagokien haztapenarekin:

1.

Balio judizio baten arabera kuantifikatu behar diren irizpideak: gehienez 48

a.) Memoria teknikoa (gehienez 25 puntu)

NEIKERen beharretara egokituta egingo diren zerbitzuen
gainbegiratze, antolaketa eta kudeaketaren deskribapenaren
egokitasuna.

Langileen ordu kargen dimentsionamenduaren deskribapenaren
egokitasuna.

Lan egun eta ordutegietarako proposatutako egutegiaren koherentzia.
Laneko arriskuak prebenitzeko plan espezifikoaren bideragarritasuna.

b.) Makineria (gehienez 5 puntu)

Garbiketa zerbitzura ohiko moduan atxikiko diren baliabide, tresna,
aparatu, parke mugikor, ekipo eta makinen zerrendaren eta
deskribapenaren egokitasuna baloratuko da, bereziki zoru mota

desberdinak garbitzeko ekipoen kalitateari erreparatuta.

c.) Kristalak garbitzea (gehienez 10 puntu)
Eraikinetako kristalak garbitzeko proposatutako antolamenduaren eta
plangintzaren deskribapenaren egokitasuna.

d) Edukiontzi higienikoak, bakterioestatikoak eta zikinkeriaren aurkako
alfonbrak kudeatzeko eta mantentzeko proposamena. (gehienez 8
puntu)

Proposatutako zerbitzuaren kudeaketa NEIKERen beharretara egokia
den baloratuko da.

Eskaintzek gutxienez 24 puntu jaso beharko dituzte prozeduran jarraitu ahal izateko.

2. Formulak erabiliz ebaluagarriak diren irizpideak: gehienez 52 puntu.
- Proposamen ekonomikoa: gehienez 45 puntu.

Honela banakatzen da:

- Garbiketa estandarraren zerbitzuak: (gehienez 35 puntu) Proposamen
ekonomikoa formula honen arabera baloratuko da:
P = 35*gutxieneko eskaintza BEZarekin/eskaintza BEZarekin.
Lizitazioaren gehieneko prezioa hobetzen ez duten eskaintzek zero puntu
jasoko dute atal honetan.

- Garbiketa bereziaren zerbitzuak: (gehienez 10 puntu). Proposamen
ekonomikoa formula honen arabera baloratuko da:
P = 10*gutxieneko eskaintza BEZarekin/eskaintza BEZarekin.

Lizitazioaren Karatula honen 6.1 puntuan adierazitako gehieneko aurrekontua eta
gehieneko prezio unitarioa hobetzen ez dituzten eskaintzek zero (0) puntu jasoko dute
atal honetan.

Neurriz kanpokotzat edo anormaltzat jo daitekeen proposamen bat identifikatzen
denean, hura aurkeztu duen/duten lizitatzaileari/lizitatzaileei entzun beharko zaio/zaie,
eskaintzaren balorazioa justifika dezan/dezaten (*) eta eskaintzaren baldintzak zehatz
ditzan/ditzaten.

Ondorio horietarako, neurriz kanpokotzat edo anormaltzat jo ahal izango da
proposamen guztien batezbesteko aritmetikoa baino %20 unitate edo baxuagoa den
eskaintza, eta, horrela jasotzeko, aldez aurretik informazioa eskatu beharko litzaieke
proposamen hori egin duten enpresa lizitatzaileei, bideragarritasuna aztertzeko.

(*) Ondorio horietarako, eskaintzatzat jotzen da espazioak garbitzeko zerbitzu

estandarraren zenbatekoaren eta garbiketa berezien zerbitzuengatik eskainitako prezio
unitarioa aplikatzearen ondoriozko zenbatekoaren batura, Karatula honen 6.2 puntuan
horretarako aurreikusitako unitate kopuruarekin.

Nolanahi ere, kontratazio organoak baztertu egingo ditu eskaintzak, baldin eta
egiaztatzen badu anormalki baxuak direla azpikontratazioari buruzko araudia urratzen
dutelako edo ez dituztelako betetzen nazioko edo nazioarteko ingurumen, gizarte zein
lan arloan aplikatzekoak diren betebeharrak, indarrean dauden hitzarmen sektorialak
ez betetzea barne.

- Berdintasuna: Berdintasunari buruzko prestakuntza kontratua
gauzatzen duten gutxieneko giza baliabideentzat: gehienez 5 puntu.

5 punturekin baloratuko da kontratua gauzatzen den bitartean kontratua
gauzatzeari atxikitako gutxieneko giza baliabideei gutxienez 2 prestakuntza ordu
emateko konpromisoa hartzea. Konpromiso hori ez badago 0 puntu emango dira.

Hala badagokio, konpromiso hori betetzen dela egiaztatzeko, kontratistak,
kontratua gauzatzen den bitartean eta urtero, enpresak edo prestatzaileak
emandako ziurtagiria aurkeztu beharko du, prestatzailearen beraren titulazioa
jasoko duena, baita edukiak, iraupena eta joan diren pertsonen izenen zerrenda.

- Ingurumena: gehienez 2 puntu.

2 puntu emango dira kontratua egitean erabiltzen diren garbiketa produktuak dauden
ontziek dosifikazio tresna zehatzak badituzte.

Aurreko paragrafoan xedatutakoa betetzen dela egiaztatzeko, kontratua gauzatzen den
bitartean eta urtero, kontratistak enpresaren legezko ordezkariak emandako ziurtagiria
aurkeztu beharko du, erabilitako garbiketa produktuetatik dosifikazio tresna zehatzak
dituztenen zerrenda jasota.

13. EBALUAZIO BATZORDEA

Kontratazio Organoak Ebaluazio Batzorde baten laguntza jasoko du. Azken hori hauek
osatuko dute:

NEIKEReko Eragiketa eta Sistemetako zuzendaria.
NEIKEReko Baliabideetako zuzendaria.

NEIKEReko Ekonomia eta Finantza Departamentuko burua
NEIKEReko Mantentze Lanetako arduraduna.

NEIKEReko teknikari juridikoa.

el

14. ADITUEN BATZORDEA
Ez dagokio.
15. KONTRATUA GAUZATZEA

Kontratua baldintza hauen arabera gauzatuko da:

a)

b)

c)

Administrazio Klausula Berezien Agiriaren 20. Klausulan adierazitakoak.

Modu osagarrian, hiri hondakinen SPKLren 202. artikuluan xedatutakoa betez,
ingurumen izaerako exekuzio baldintza berezi hau ezartzen da: jardueran
sortutako hondakin guztiak ingurumen irizpideen arabera kudeatuko dira pareko
hondakinen gaikako bilketa aplikatuz, eta arriskutsu gisa sailkatutako ontzien eta
hondakinen kudeaketa ona aplikatuz.

Exekuzio baldintza berezi hori betetzen dela egiaztatzeko, kontratua indarrean
dagoen bitartean eta urtero, kontratistak txosten bat aurkeztu beharko du
sortutako hondakin guztiak kudeatzeko hartu diren neurriak deskribatuz.

Horrez gain, SPKLren 202. artikuluan xedatutakoa betez, kontratua gauzatzeko
baldintza berezi hau ezartzen da, izaera sozialekoa: kontratistak nahitaez bete
beharko du bere eskaintzan kontratu honen xedeari dagozkion zereginak egiten
dituzten langileentzat aplikatzekoa dela adierazitako Hitzarmen Kolektiboa.

Baldintza berezi horiek kontratua gauzatzen parte hartzen duten azpikontratistei ere
eskatuko zaizkie.

16.

KONTRATUKO FUNTSEZKO BETEBEHARRAK

Kontratuko funtsezko betebeharrak izango dira Administrazio Klausula Berezien
Agiriko 21. Klausularen b), 1) edo o) letretan jasotakoak, baita Karatula honetan
halakotzat jotako betebehar guztiak ere.

Modu osagarrian, kontratuko funtsezko betebeharra izango da aurreko 15. puntuko b)
eta c) letretan ezarritakoa.

17.

DATU PERTSONALAK BABESTEA

17.1.- DATUEN TRATAMENDUA KONTRATAZIO PROZESUAN

Lizitatzaile bakoitzak lizitazio honen esparruan erakunde kontratatzaileari ordezkari,
langile eta/edo hirugarrenei buruz emandako datu pertsonalak, baita hautatutako
lizitatzaileak dagokion kontratua formalizatzeko eta/edo gauzatzeko ematen dituen
beste batzuk ere, Tratamenduaren Arduradun gisa tratatuko ditu erakunde
kontratatzaileak, aipatutako kontratazio prozesua kudeatzeko eta bi alderdien artean
kontratua formalizatu eta gauzatzeko helburuarekin. Hori guztia Kkontratazio
publikoaren arloan ezarritako betebeharren oinarri juridikoan oinarrituta (SPKL eta
araudi osagarria eta/edo lotutakoa).

Aipatutako datu pertsonalak, erakunde kontratatzaileak bete beharreko lege
betebeharrak betez, beste erakunde, organismo publiko eta/edo hirugarren batzuei
jakinaraziko zaizkie (gardentasun arloan aplikatu beharreko betebeharrak barne, hala
badagokio). Testuinguru horretan, jasota geratzen da datu pertsonal horiek ematea eta
erakunde, organismo publiko eta/edo hirugarrenei, hala badagokio, jakinaraztea
beharrezkoak direla, eta, beraz, datu horiek eman ezean eta/edo aipatutako
jakinarazpena egin ezean, ezinezkoa litzatekeela lizitatzaileek kontratazio prozeduran
parte hartzea, ezta dagokion kontratua formalizatu eta exekutatzea ere.

Hautatu ez diren lizitatzaileek emandako datuak kontratazio prozedura behar bezala
kudeatzeko behar den denboran eta erakunde horrek legezko betebeharrak betetzeko
bete behar duen kontserbazio epe gehigarrian gordeko dira. Hautatutako lizitatzaileak
emandako datuak kontratua behar bezala kudeatzeko behar den denboran eta erakunde
horrek legezko betebeharrak betetzeko bete behar duen kontserbazio epe gehigarrian
gordeko dira.

Erakunde kontratatzaileak Datuak Babesteko Ordezkari bat izendatu du, eta
interesdunek helbide elektroniko honen bitartez jar daitezke harekin harremanetan:
dbo-dpd @neiker.eus.

Nolanahi ere, haien datuak eman badira, interesdunek eskubidea dute (i) beren
datuetan sartzeko eskatzeko eta zuzendu, ezabatu, tratamendua mugatu edo
tratamenduaren aurka egiteko, dbo-dpd@neiker.eus helbide elektronikoan idatziz
eskatuta, eta (ii) erreklamazio bat aurkezteko Kontrol Agintaritza eskudunaren
aurrean, bereziki beren eskubideez baliatzerakoan ez badute erantzun egokirik jaso.

17.2.- DATUEN TRATAMENDUA KONTRATUA GAUZATZEAREN
ESPARRUAN

Kontratuaren xede diren zerbitzuak egiteak, berez, ez du jasoko eta ez du eragingo
datu pertsonalen inolako tratamendurik erakunde kontratatzailearen eskutik.

18. KONFIDENTZIALTASUNA

Konfidentzialtasun betebeharra 5 urtez mantenduko da, kontratua gauzatzean
eskuragarri dagoen informazioa jakiten denetik zenbatzen hasita.

19. JABETZA INTELEKTUALA ETA/EDO INDUSTRIALA

Administrazio Klausula Berezien Agiriaren 26. Klausulan xedatutakoak izango dira
aplikatzekoak.

20. ASEGURUAK

Esleipendunaren kontura izango dira lanak egitean sortutako kalte guztiak, horien
izaera eta bolumena edozein dela ere.

Bere ardurapeko arriskuak estaltzeko, esleipendunak honako aseguru kontratu hauek
kontratatu eta mantenduko ditu garbiketarako aldian. Kontratu horiek azalpen
hutsekoak izango dira, eta ez mugatzaileak, helburua estaldura eraginkorra lortzea
baita:

- Kontratuari atxikitako langile guztien eta esleipendunak kontratatutako
azpikontratistek enplegatutako langileen gaixotasun eta istripu asegurua,
legearekin edo sektoreko hitzarmenekin edo hitzarmen partikularrekin bat
etorriz.

- FErantzukizun Zibilaren bermea, alderdi hauetan: OROKORRA, LAN
ISTRIPUAK (PATRONALA ETA GURUTZATUA), USTEKABEKO
KUTSADURA, LANEN OSTEKOA (24 hilabete) eta PRODUKTUAK, eta
defentsa eta fidantza zibil eta kriminalak bermatu beharko ditu, ASEGURATU
GEHIGARRI gisa gehituta, HIRUGARRENEN IZAERA MANTENDUTA,
NEIKER, azpikontratistak eta kontratu honen xedeko lanetan parte hartzen
duten pertsona guztiak, Aseguru Konpainiek uko egingo dietelarik lehen
aipatutakoen edozeinen aurka balia ditzaketen subrogazio eskubideei edo
ekintzei, kontratu honen xedeko lanetan, zuzenean edo zeharka, egitez edo
omisioz, hirugarrenei eragin dakizkiekeen kalteen ondorioz egon daitezkeen
erreklamazioen aurrean, baita Kontratu honen xedeko lanetan egon daitezkeen
akatsen eta gabezia teknikoen ondoriozkoen aurrean ere.

Onartutako gehieneko frankizia: 1.000 €.
Hauek dira bermatu beharreko gutxieneko oinarrizko zifrak:

- Erantzukizun Zibil Orokorra (kontratua garatzen den instalazioei egindako
kalteak eta abar barne): 1.000.000 euro ezbehar eta urteko.

- Lan istripuengatiko Erantzukizun Zibila: 1.000.000 euro ezbehar eta urteko.

- Ustekabeko kutsaduragatiko Erantzukizun Zibila: 1.000.000 euro ezbehar eta
urteko.

- Lanen orsteko/produktuen Erantzukizun Zibila (24 hilabete): 1.000.000 euro.

- Biktima bakoitzeko azpimugarik gabe, lan istripuetan izan ezik, gutxienez
600.000 euro.

- Defentsa eta fidantza zibil eta penalak: barne.

Aseguru kontratu horiei dagozkien primen ordainketa esleipendunaren kontura izango
da, eta, ondorio guztietarako, horien zenbatekoa Kontratuaren prezioetan jasanarazita
dagoela ulertuko da.

Era berean, aseguru kontratu horien indarraldian ezbeharren bat gertatuz gero,
Kontratistak ordaindu beharko du kontratu horietan ezarritako edozein frankizia.
Kontratistak aseguruen ziurtagiria bidaliko dio NEIKERen ordezkariari, horrek onar
dezan, Agirian eskatzen dena betetzen duela zehaztuz, baita eskatutako baldintza
teknikoak ere, primen ordainketa indarrean dagoela egiaztatzen duten ordainagiriez
gain.

Kontratistak polizen indarraldia mantendu beharko du kontratuak irauten duen
bitartean, bermearen epean eta egon daitezkeen luzapenetan.

NEIKERek edozein unetan eskatu ahal izango dio esleipendunari aseguruen
kontratazioa, ordainketa, edukia eta indarraldia egiaztatzeko, eta esleipendunak, hala
badagokio, polizen eta ordainagirien kopia osoa aurkeztu beharko du.

Klausula honetan ezarritako konpromisoen arabera kontratatutako aseguruek ez
dituzte mugatuko esleipendunari kontratu honen ondorioz dagozkion betebeharrak eta
erantzukizunak, eta, beraz, eskatutako muga eta bermeen gehiegiz edo gutxiegiz
egotzitako galeren edo erantzukizunen erantzule izango da, aseguruaren frankizien
zenbatekoan.

21. ZIGORRAK

Epeetan (osoak edo partzialak) berandutzeagatiko zigorrak, kontratua betetzen
jarraitzea erabakiz gero, 200 eurokoak izango dira atzeratutako eguneko, BEZa kanpo.

Zigor berdina aplikatuko da egikaritzearen funtsezko betebeharrak edo baldintzak
gaizki betetzen ez badira, kontratua gauzatzen jarraitzea aukeratzen bada, eta, lan
kontratuetan subrogateko baldintzei buruzko informazioa emateko betebeharrari
dagokionez SPKLren 130.4 artikuluan ezarritako betebeharra betetzen ez bada. Kasu
horretan, egoera konpontzeko, betetzeko edo behar bezala gauzatzeko beharrezkoak
diren egun kopuruen arabera aplikatuko da zigorra.

Horrez gain, kontratua gauzatzen den bitartean, bertan parte hartzen ari diren langileei
soldatak ordaintzen ez bazaizkie, edo hitzarmen kolektibotik eratorritakoak baino
atzerapen edo soldata baldintza txikiagoak aplikatzen bazaizkie, egikaritzen jarraitzea
erabakitzen bada, ordaindu gabeko edo atzeratutako soldaten bikoitza izango da
aplikatu beharreko zigorra, langileei behar bezala ordaintzeko betebeharrari kalterik

Orria 15/ 16



MEMBER OF
BASQUE RESEARCH
& TECHNOLOGY ALLIANCE

egin gabe.

Kasu guztietan, aipatutako zigorrak egiaztatzen diren kalte eta galerei metatu ahal
izango zaizkie.

22. KONTRATUA LAGATZEA

Administrazio Klausula Partikularren Agiriaren 28. klausulan adierazitakoak.

23. AZPIKONTRATAZIOA

Kontratistak hirugarrenekin hitzartu ahal izango du prestazioaren zati bat gauzatzea,
Administrazio Klausula Berezien Agiriaren 29. klausulan eta SPKLren 215. artikuluan
xedatutakoari jarraituz.

24. KONTRATUAREN ALDAKETAK

Kontratazio Organoak SPKLren 205. artikuluan xedatzen diren kasuetan aldatu ahal
izango du kontratua.

25. BERMEAREN EPEA

Ez dagokio.

26. KONTRATUA SUNTSIARAZTEA

Kontratua suntsiarazteko arrazoiak izango dira Administrazio Klausula Berezien
Agiriaren 33. Klausulan adierazitakoak.

Kontratistari egotz dakiokeen edozein arrazoirengatik kontratua suntsiarazten bada,
lizitazioaren oinarrizko prezioaren %20ko zenbatekoa (BEZa kanpo) sortuko da

erakunde kontratatzailearen alde. Zigor hori egiaztatzen diren kalte eta galerei metatu
ahal izango zaie.

